
	Crynodeb o’r Swydd

	· Asesu ymlaen llaw, perfformio, darllen ac adrodd yn annibynnol ar weithdrefnau endosgopi capsiwl gastroberfeddol i wneud diagnosis o batholeg, sy’n cynnwys canser. 
· Gwneud diagnosis annibynnol o amrywiaeth o gyflyrau gastroberfeddol anfalaen a malaen.
· Yn gyfrifol am reoli ac arwain gwasanaeth endosgopi capsiwl y Bwrdd Iechyd.

	Yn gyfrifol i

	Cyfrifoldebau a Dyletswyddau

	Fel Uwch Ymarferydd, disgwylir i ddeiliad y swydd weithio ar draws y pedwar piler o ymarfer uwch a dangos tystiolaeth ohonynt: Ymarfer Clinigol, Arweinyddiaeth a Rheolaeth, Addysg ac Ymchwil.

Cynllunio a Dylunio
Cynllunio a threfnu ei lwyth achosion ei hun yn annibynnol gan sicrhau bod sefyllfaoedd annisgwyl ac argyfwng yn cael eu blaenoriaethu ac y darperir ar eu cyfer mewn modd hyblyg, yn aml fel yr unig weithiwr gofal iechyd proffesiynol. 

Cydweithio ag asiantaethau hybu iechyd i gynllunio a chymryd rhan mewn ymgyrchoedd lleol a chenedlaethol.

Dylanwadu ar arweinyddiaeth glinigol strategol gwasanaethau gastroenteroleg ac endosgopi a'i herio'n briodol er mwyn cyfeirio cynllunio, gweithredu a gwerthuso gwasanaethau, fel ymarferydd arbenigol iawn yn y meysydd hyn.

Gweithredu’n annibynnol ar sail ei ddehongliad ei hun o ganllawiau a pholisïau clinigol, proffesiynol, gweinyddol, technegol a gwyddonol eang, a chynghori’r sefydliad yn aml ar sut y dylid dehongli’r polisïau a’r canllawiau hyn, gyda chyngor achlysurol gan glinigwyr eraill.

Cefnogi cydweithwyr lle nad yw protocolau safonol yn berthnasol a defnyddio gwybodaeth a sgiliau arbenigol i wneud cynigion, argymhellion a phenderfyniadau priodol i ddarparu safonau uchel o ofal.

Gwella a Monitro
Cynnal archwiliad ac ymchwil a fydd yn gwella ac yn cael effaith ar safonau gofal cleifion yn uniongyrchol. 

Rhoi cyngor a darparu canllawiau strategol cenedlaethol ar gyfer sefydlu gwasanaethau, ehangu gwasanaethau, gwella a datrys problemau.

Datblygu ffyrdd newydd o weithio; gan gynnwys mentrau dan arweiniad uwch ymarferwyr i gynyddu ansawdd bywyd cleifion, cyfyngu ar afiechydon a galluogi mynediad gwell at wasanaethau.

Gweithredu a chynnal polisïau a phrotocolau sy’n effeithio ar wasanaethau endosgopi a chapsiwl ar draws y Bwrdd Iechyd.

Cynnal archwiliadau clinigol rheolaidd i fonitro agweddau ar y gwasanaethau endosgopi capsiwl.

Dadansoddi, crynhoi ac ymgymryd ag ymchwil a’i ledaenu ymchwil yn genedlaethol ac yn lleol. 

Cyfrannu at ddatblygiad gwasanaethau gastroenteroleg ac endosgopi drwy weithredu newid fel rhan o broses achredu y Grŵp Cynghori ar y Cyd ar Endosgopi Gastroberfeddol (JAG).

Cyfathrebu
Derbyn a phrosesu gwybodaeth gymhleth iawn a dehongli'r wybodaeth hon i gleifion a gweithwyr gofal iechyd proffesiynol eraill fel radiolegwyr, patholegwyr ac uwch ymgynghorwyr meddygol a llawfeddygol.

Gwneud defnydd o sgiliau cyfathrebu datblygedig iawn i asesu, derbyn a chydsynio cleifion ar gyfer gweithdrefnau. 

Cyfathrebu â chleifion wyneb yn wyneb, o bell a thrwy linell gymorth cleifion mewn modd addysgiadol ac empathig. Bydd hyn yn aml yn cynnwys trafod gwybodaeth sensitif iawn mewn amgylcheddau emosiynol iawn, gyda chleifion a allai hefyd fod â rhwystrau cyfathrebu, fel anawsterau dysgu neu broblemau iechyd meddwl eraill. 

Ymgymryd â chrynhoi gwybodaeth o nifer o ffynonellau i gynorthwyo gwneud penderfyniadau.
Cwblhau’r broses gydsynio ar sail gwybodaeth lawn yn holistaidd ar gyfer cleifion sydd â dealltwriaeth gytbwys o weithdrefnau endosgopi capsiwl a radioleg, yn cynnwys y manteision a'r risgiau, er mwyn galluogi cleifion i wneud dewisiadau ar sail gwybodaeth. 

Gweithio gyda chleifion ac eiriolwyr lle nad oes gan gleifion y galluedd i roi cydsyniad ar sail gwybodaeth i hwyluso mynediad at wasanaethau sydd er budd pennaf y claf ac sy’n cyd-fynd â dymuniadau a oedd ganddynt tra roedd ganddynt alluedd (yn unol â Deddf Galluedd Meddyliol).

Ymgysylltu a sicrhau perthynas waith dda ag amrywiaeth o weithwyr proffesiynol a thimau clinigol ac anghlinigol amlddisgyblaethol e.e., Ymgynghorwyr, uwch reolwyr ac arweinwyr clinigol, meddygon teulu ac ati.

Cymryd rhan weithredol mewn Rhwydweithiau Cenedlaethol gan gynnwys Cymdeithas Gastroenteroleg Prydain (BSG), y Grŵp Cynghori ar y Cyd ar Endosgopi Gastroberfeddol (JAG), Cymdeithas Gastroenteroleg ac Endosgopi Cymru (WAGE), Sgrinio Coluddion Cymru (BSW), Endosgopyddion Clinigol Cymru (CEW).

Clinigol
Asesu ymlaen llaw, cyflawni, darllen ac adrodd ar weithdrefnau endosgopi capsiwl gastroberfeddol yn annibynnol, sy’n cynnwys gweithdrefnau capsiwl y coluddyn bach, capsiwl y colon, capsiwl agored ac enterig cyfan i wneud diagnosis o batholeg, gan gynnwys canser a lleihau'r amser i wneud diagnosis fel rhan o'r Llwybr Lle’r Amheuir Canser. Mae'r gweithdrefnau hyn yn gofyn am hyfforddiant arbenigol ledled y DU ac asesiad ffurfiol a gymeradwywyd gan y Grŵp Cynghori ar y Cyd ar gyfer Endosgopi (JAG) a byddant yn cael eu cynnal i safon Ymarferwyr Meddygol uwch a gymeradwywyd gan y JAG.

Rheoli a bod yn gyfrifol yn annibynnol am ei lwyth achosion ei hun o gleifion Gastroenteroleg, a darparu gwasanaeth diagnostig ymreolaethol.

Arfer a dangos lefelau arbenigol iawn o farn glinigol, disgresiwn a gwneud penderfyniadau clinigol. 

Gofyn a chynnal amrywiaeth o ymchwiliadau clinigol, gan gynnwys gweithdrefnau endosgopi capsiwl, gweithdrefnau radiolegol a phrofion gwaed, adolygu canlyniadau a gweithredu arnynt yn annibynnol.

Cyflenwi gwasanaethau ar draws safleoedd i gleifion capsiwl brys, darparu cefnogaeth a chyngor rhanbarthol a chenedlaethol. 

Datblygu a chyflwyno rhaglenni gofal arbenigol, lle bydd deiliad y swydd yn cynnal asesiadau corfforol, archwiliadau ac ymchwiliadau, yn gwneud diagnosis o amrywiaeth o gyflyrau, ac adrodd a phenderfynu’n annibynnol ar driniaethau a chynlluniau dilynol.

Rhoi amrywiaeth o feddyginiaethau, gan gynnwys meddyginiaethau trwyddedig.

Bod yn atebol am ddarparu a gweithredu gofal clinigol arbenigol yn uniongyrchol o ddydd i ddydd ar draws maes eang o wasanaethau gastroenteroleg ac endosgopi.

Rhoi cyngor arbenigol sy'n cyfrannu at ddiagnosis effeithiol o gleifion gan gynnwys dadansoddi a chyfuno amrywiaeth eang o wybodaeth a gofal ac addysg cleifion gastroenteroleg.  

Darparu gwasanaeth technegol clinigol a hynod arbenigol ar ffurf endosgopïau capsiwl diagnostig i wneud diagnosis o amrywiaeth o gyflyrau, a darparu argymhellion ar gyfer triniaethau ar hyd y llwybr gastroberfeddol i gyd, gan gynnwys polypau colonaidd, clefyd llid y coluddyn, a chanser y llwybr gastroberfeddol ac arfer barn glinigol wrth ddarparu gofal i gleifion a'u teuluoedd.

Cyllid a Chyllideb
Bod yn ymwybodol o'r gyllideb wrth gyflawni triniaethau i gleifion, gan gynnwys gwneud ceisiadau annibynnol am brofion radiolegol, endosgopig a hematolegol ac atgyfeirio cleifion am brofion pellach y tu allan i ffiniau'r Bwrdd Iechyd.

Bod yn gyfrifol am archebu offer endosgopi capsiwl gan gynnwys capsiwlau, gwregysau, meddalwedd a chaledwedd. 

Bod yn gyfrifol am ddefnyddio offer ac ategolion endosgopig capsiwl drud a chymhleth iawn yn ddiogel.

Rheoli, Arwain a/neu Hyfforddi
Yn gyfrifol am reoli ac arwain y gwasanaeth capsiwl ac aelodau'r tîm, fel y dangosir mewn portffolio cyfredol. 

Darparu addysg i'r gweithlu nyrsio endosgopi, staff a myfyrwyr gastroenteroleg yn rheolaidd.

Addysgu a hyfforddi unigolion dan hyfforddiant capsiwl, Endosgopyddion, Uwch Gofrestryddion ac Ymgynghorwyr i weinyddu, darllen ac adrodd ar endosgopïau capsiwl.

Cynhyrchu a rhannu portffolio Ymarfer Uwch i ddangos cyflawniad parhaus a datblygiad personol ar lefel ymarfer.

Bod yn esiampl a meithrin ac annog datblygiad staff yn barhaus.

Darparu goruchwyliaeth glinigol i eraill, gall rhai ohonynt fod mewn Byrddau Iechyd eraill ledled Cymru.

Cefnogi’r tîm ehangach i gynnal perfformiad gwasanaethau endosgopi, gan gynnwys lleihau amseroedd aros ar gyfer y Llwybr Canser Sengl a safonau IBD BSG.

Defnyddio gwybodaeth ac arbenigedd damcaniaethol ac ymarferol uwch ar draws nifer o driniaethau i ddarparu amrywiaeth o wasanaethau clinigol. 

Arddangos y gallu i hyrwyddo gwybodaeth a sgiliau arbenigol o fewn y tîm amlddisgyblaethol ac o fewn y maes gastroenteroleg ac endosgopi, gan ddefnyddio arferion gorau sy'n seiliedig ar dystiolaeth ar gyfer pob ymyriad claf

Digidol a Gwybodaeth
Parchu a diogelu cyfrinachedd a gwybodaeth sensitif.

Dogfennu pob agwedd ar ddarparu gofal yn gywir, sy’n cynnwys creu adroddiadau endosgopi capsiwl.

Darparu adroddiadau manwl a thryloyw ar lwyth gwaith a chanlyniadau, sy’n cynnwys penderfyniadau sy'n seiliedig ar achosion ac adborth o sawl ffynhonnell.

Cyfrannu at adroddiadau blynyddol gan ddefnyddio rhaglenni Microsoft Office (gan ddefnyddio fformiwlâu).

	Hanfodol
· Gweithiwr gofal iechyd proffesiynol cofrestredig: e.e., cofrestru gyda'r Cyngor Nyrsio a Bydwreigiaeth (NMC) neu'r Cyngor Proffesiynau Gofal ac Iechyd (HCPC).
· Addysg lefel meistr mewn ymarfer uwch a/neu endosgopi neu wybodaeth gyfwerth.
· Gwybodaeth fanwl am gastroenteroleg ac endosgopi. 
· Cymhwyster endosgopi capsiwl ffurfiol (ardystiad JAG) a chyflawniad dangosyddion perfformiad allweddol. 
Dymunol
· Cymhwyster Mentora a/neu Addysgu.
· Cymhwyster Arwain/Rheoli.
· Ardystiad atgyfeirio radioleg anfeddygol.

	[bookmark: _Hlk148604455]Profiad

	Hanfodol
· Profiad sylweddol ym maes gastroenteroleg, y colon a'r rhefr a/neu endosgopi.
· Tystiolaeth o ddatblygiad proffesiynol parhaus.
· Profiad o weithio o fewn yr amgylchedd endosgopi fel uwch glinigwr (gyda chyfrifoldebau arweinyddiaeth/rheoli).
· Profiad o wella ansawdd a gweithredu dylunio gwasanaethau.

	Hanfodol
· Hyfedr wrth ddefnyddio meddalwedd gweinyddol a chlinigol, gan gynnwys Porth Clinigol Cymru, Microsoft Office a systemau adrodd endosgopi.
· Yn gallu dangos dealltwriaeth a chymhwysiad o werthoedd ein gweithle, ynghyd â'r ymddygiadau sylfaenol a nodwyd ar gyfer llwyddiant yn y swydd hon.
· Yn gallu rheoli amser yn effeithiol drwy flaenoriaethu llwyth gwaith a chyfarwyddo cydweithwyr.
· Yn gallu gweithio fel rhan o dîm ac arwain tîm amlddisgyblaethol mawr mewn amgylchedd gwaith sy'n newid.
· Diplomyddol a phenderfynol heb ofni herio ffiniau traddodiadol.
· Yn arloesol ac yn gallu arwain newid wrth ysgogi eraill.
· Sgiliau cyfathrebu a rheoli cleifion rhagorol (yn aml mewn sefyllfaoedd llawn straen).
Dymunol
· Mae Sgiliau Cymraeg yn ddymunol ar lefelau 1 i 5 o ran deall, siarad, darllen ac ysgrifennu.

	· Cliriad Boddhaol Safonol/Manylach gan y Gwasanaeth Datgelu a Gwahardd gan gynnwys gwiriad Rhestr Waharddedig Oedolion/Plant.
· Yn gallu teithio rhwng safleoedd yn brydlon i ddiwallu anghenion y gwasanaeth.

